Boston Medical Center
Enfòmasyon sou Konsantman pou Swen Vityèl (Virtual Care Informed Consent)

"Konsantman Eklere pou Swen Vityèl" sa a fè w konnen ki metòd tretman, avantaj, risk ak limit nan itilizasyon yon plafòm swen vityèl pandan vizit sa a oswa yon vizit alavni. Swen vityèl (ke yo rele "telesante" ak "telemedsin") se itilizasyon kominikasyon elektwonik sekirize, teknoloji enfòmasyon, oswa lòt metòd kominikasyon ant ou menm ak Founisè w la nan diferan lokal pou pataje ak pale sou sa ki konsène sante w nan kad swen medikal ou.

Sèvis Ki Bay:

Boston Medical Center ak antite ki afilye avèk li yo ("Boston Medical Center") ak founisè Boston Medical Center yo ("Founisè" nou yo oswa "Founisè" ou yo) ofri divès sèvis swen vityèl. Sèvis swen vityèl yo ka gen ladan yo konsiltasyon yon pasyan, yon dyagnostik, yon rekòmandasyon pou tretman, preskripsyon oswa yon referans a yon swen anpèsòn, jan Founisè w la detèmine li apwopriye ("sèvis swen vityèl" yo).

Transmisyon Elektwonik:

Tip transmisyon elektwonik ki ka rive lè y ap itilize platfòm swen vityèl Boston Medical Center yo gen ladan yo, men ki pa limite a:

· Pran randevou;
· Konplete, chanje, revize ak mete ajou fòmilè enfòmasyon medikal yo ak lòt enfòmasyon ki gen rapò ak swen ou;
· Konsiltasyon vityèl avèk Founisè w;
· Bay yon rapò konsiltasyon ki gen dyagnostik, tretman ak/oswa rekòmandasyon preskripsyon, jan Founisè w la detèmine li apwopriye;
· Lòt transmisyon elektwonik pou yo ka ba ou swen medikal.

Metòd Tretman:

Ou ka resevwa sèvis swen medikal yo nan youn, oswa yon konbinezon metòd ki anba yo:
· Entèraksyon atravè odyo ak videyo de-fason (tankou Vizit atravè Videyo Vityèl): Ou menm ak Founisè w la pral kominike an dirèk atravè odyo ak videyo an menm tan.
· Entèraksyon atravè odyo de-fason (tankou Enteraksyon Atravè divès Vizit pa mwayen yon Odyo Vityèl Sèlman): Nan kèk sityasyon nou kapab itilize metòd odyo sèlman, si se apwopriye pou vizit ou a, selon lwa ak règleman.
· Estokaj-ak-retransmisyon (tankou Vizit elektwonik ak Konsiltasyon elektwonik): Ou menm oswa founisè w la pral òplod ak voye enfòmasyon medikal yo de fason elektwonik, enfòmasyon ki sòti nan aparèy medikal, fichye son ak videyo, rezilta dyagnostik, oswa rezilta tès laboratwa pou Founisè w la revize, oswa yon lòt klinisyen alavni. Founisè sa a pral bay rapò evalyasyon yo, dyagnostik ak rekòmandasyon yo de fason elektwonik.

Ijans Medikal yo:

· FOUNISÈ NOU YO PA ABÒDE IJANS MEDIKAL ATRAVÈ SWEN VITYÈL. SI OU KWÈ OU NESESITE YON IJANS MEDIKAL, OU DWE KONPOZE 9-1-1 AK/OSWA ALE NAN SAL IJANS KI PI PRE W LA.

Avantaj espere yo:

· Amelyorasyon aksè ak swen nan pèmèt ou rete kote ou vle pandan w ap pale avèk Founisè w la.
· Bonjan aksè pou swivi swen sante.
· Aksè rapid e fasil a dosye medikal ou sou MyChart.

Risk Posib yo:

Risk ki Posib yo ka gen ladan yo, men pa limite ak:

· Reta nan evalyasyon ak tretman ka rive akoz defisyans, pètibasyon ak defayans ekipman ak teknoloji yo oswa disponibilite founisè yo.
· Nan kèk ka ki ra, Founisè w la ka twouve ke kalite enfòmasyon medikal yo pa ase. Yo ka repwograme sèvis swen vityèl ou a oswa yon rankont an pèsòn ka nesesè.
· Nan kèk ka ki ra, pwotokòl sekirite a ka echwe, ki ka lakoz yon vyolasyon konfidansyalite enfòmasyon medikal pèsonèl.
Limitasyon Sèvis yo:

· Prensipal diferans ki genyen ant livrezon sèvis swen vityèl ak sèvis dirèk anpèsòn se enkapasite Founisè w la pou gen kontak fizik dirèk avèk ou. Nan sans sa a, kèk bezwen klinik ka pa apwopriye pou sèvis swen vityèl yo epi Founisè w la ap detèmine sa.
· Founisè swen vityèl yo se Founisè anplis, yo pa ranplase founisè swen prensipal lokal ou a. Founisè swen prensipal ou a dwe toujou rete founisè swen medikal jeneral ou. Si ou pa gen yon founisè swen prensipal, nou vrèman ankouraje w jwenn youn.
· Boston Medical Center gen divès lokal etablisman anpèsòn. Si w enterese nan yon randevou anpèsòn, tanpri kontakte biwo founisè w la pou w pran yon randevou.
· Si vizit vityèl ou a dekonekte akoz yon pwoblèm teknolojik oswa ekipman, tanpri rele biwo Founisè w la touswit.

Mezi Sekirite yo:

Vi prive w enpòtan pou nou e n ap fè efò pou pwoteje enfòmasyon pèsonèl ou. Sistèm kominikasyon elektwonik nou itilize pou vizit videyo vityèl yo, ak Vizit Elektwonik yo ak Konsiltasyon elektwonik yo mete an plas pwotokòl sekirite rezo ak lojisyèl nan nivo endistri ki vize pwoteje konfidansyalite enfòmasyon sante pèsonèl ou.

BOSTON MEDICAL CENTER PA KONTWOLE APARÈY OSWA ÒDINATÈ OSWA ENTÈNÈT OU KA CHWAZI ANTRE ENFÒMASYON KONFIDANSYÈL OSWA PÈSONÈL SOU YO A, KIDONK, LI PA KAPAB ANPECHE ENTÈSEPSYON OSWA KONPWOMI NAN ENFÒMASYON W PANDAN W AP VOYE YO BAY BOSTON MEDICAL CENTER.

Pasyan an Rekonèt:

Mwen rekonèt e konprann sa ki di anba yo:

1. Mwen ka responsab pou tout depans oswa yon pòsyon nan depans sèvis swen vityèl yo toudepan de sa asirans mwen kouvri; mwen konprann mwen dwe kontakte konpayi asirans mwen an pou detèmine pou ki montan espesifik mwen responsab. Akò Finansye Konplè, Resevwa Avantaj ak (si aplikab) Sètifikasyon Pasyan Medicare ak Resevwa Avantaj ki disponib sou demand.

2. Avan vizit vityèl mwen an, y ap ban mwen opòtinite pou m chwazi yon Founisè oswa chwazi yon vizit avèk pwochen Founisè ki disponib la. Y ap ban mwen enfòmasyon sou idantifikasyon Founisè mwen an tou.

3. Founisè mwen an pral detèmine si wi ou non dyagnostik ak tretman kondisyon medikal mwen an apwopriye pou sèvis swen vityèl yo. Si Founisè mwen an detèmine li pa apwopriye, Founisè mwen an ap refere m a swen anpèsòn.

4. Mwen gen dwa pou m anile, refize, kenbe oswa retire konsantman m pou itilizasyon swen vityèl la nenpòt lè. Li p ap afekte dwa m pou swen oswa tretman alavni. Yo p ap ka retire m nan okenn avantaj pwogram mwen gen dwa pou m patisipe.

5. Mwen ka chwazi chèche sèvis nan yon lokal anpèsòn kòm yon lòt fason pou m resevwa sèvis swen vityèl yo.

6. Si m bezwen resevwa swivi swen ki pa ijan ki gen rapò ak tretman m, mwen ka kontakte biwo Founisè mwen an pou m pran yon randevou.

7. Si m ap resevwa sèvis swen vityèl pa mwayen estokaj-ak-transmisyon, mwen gen dwa pou m refize sèvis nan fason sa a epi mande sèvis nan yon lòt fòma, tankou atravè sèvis swen vityèl an tan reyèl oswa yon vizit anpèsòn.

8. Lwa federal ak leta egzije founisè swen sante yo pou pwoteje konfidansyalite ak sekirite enfòmasyon sante. Mwen gen dwa ak tout pwoteksyon konfidansyalite selon lwa federal ak leta ki an aplikab yo. Mwen konprann tout kominikasyon elektwonik ak rapò medikal ki soti nan sèvis swen vityèl yo fè pati dosye medikal mwen. Mwen konprann menm pwoteksyon konfidansyalite ki aplike nan lòt swen medikal mwen yo aplike tou nan sèvis swen vityèl mwen yo.

9. Swen vityèl la ka gen ladan l kominikasyon elektwonik enfòmasyon sante pèsonèl mwen, pou tretman, pou lòt founisè swen sante, ki ka nan lòt zòn ak nan lòt eta.

10. Lòt moun ki pa Founisè m lan ka prezan pandan vizit vityèl la pou fè teknoloji swen vityèl yo fonksyone, pou sèvis tradiksyon ak/oswa ki fè pati ekip swen klinik la. Si yon lòt moun prezan avèk Founisè m lan pandan vizit vityèl la, Founisè mwen an ap di m gen yon moun ki prezan e ki wòl li genyen. Mwen ka refize pou okenn moun nan nenpòt ki sit prezan pandan vizit vityèl mwen an.

11. Genyen yon risk pwoblèm teknik pandan sèvis swen vityèl la ki depase kontwòl Boston Medical Center ak Founisè m lan.

12. Nan patisipe nan yon vizit vityèl, mwen konprann ke kèk pati nan sèvis yo tankou tès, laboratwa oswa prelèvman san, ka fèt nan yon lòt lokal tankou yon laboratwa, daprè oryantasyon Founisè m lan.

13. Founisè m lan ap eksplike dyagnostik mwen an ak prèv kòm sipò ansanm ak opsyon tretman mwen yo ak risk ak avantaj yo.

14. Mwen gen dwa pou m mande yon kopi dosye medikal mwen yo. Mwen ka mande pou m jwenn oswa voye yon kopi dosye medikal mwen yo bay founisè swen prensipal la oswa lòt founisè swen sante mwen dezinye nan kontakte biwo Founisè m lan oswa sou MyChart.

15. Li nesesè pou m bay Founisè m lan yon istwa medikal konplè, egzakt e aktyèl. Mwen konprann ke mwen ka konekte sou MyChart
[https://www.bmc.org/mychart] nenpòt ki lè pou m aksede, mande pou chanje oswa ajoute nan dosye medikal mwen, oswa revize enfòmasyon sante pèsonèl mwen oswa bay opinyon m konsènan kalite platfòm ak sèvis swen vityèl Boston Medical Center yo.

16. Pa gen okenn garanti ke y ap ban m preskripsyon pou medikaman. Founisè m lan pral itilize jijman pwofesyonèl li pou deside si yon preskripsyon apwopriye pou mwen. Si Founisè mwen an bay yon preskripsyon, mwen gen dwa pou m chwazi famasi mwen vle.

17. Founisè m lan gen dwa refize ban mwen swen medikal si pou yon rezon pandan l ap itilize jijman pwofesyonèl li Founisè mwen an panse genyen yon move itilizasyon tankou sou plan medikal oswa sou plan etik ki pa apwopriye nan itilizasyon sèvis swen vityèl yo.

18. Konsantman pou Pasyan deyò pou Kominikasyon: Mwen bay konsantman pou m resevwa kominikasyon sou randevou m pa telefòm, mesaj tèks oswa imel.

19. Mwen konprann ke enfòmasyon sou sante m disponib de fason elektwonik pou founisè tretman m yo nan lòt lokal. Si mwen swete anile l mwen ka kontakte Ajan Konfidansyalite m lan, ki dekri nan Avi Pratik Konfidansyalite a oswa mande sa nan moman enskripsyon an. Avi sou Pataj Enfòmasyon Elektwonik konplè a disponib, sou demand.

20. Dispozisyon Siplemantè:
· Nan siyen fòmilè sa a, mwen bay pèmisyon pou Founisè m lan kolekte, itilize ak transmèt enfòmasyon pèsonèl mwen.
· Mwen dakò avèk Politik Konfidansyalite Boston Medical Center a, ki disponib la a: https://www.bmc.org/privacy-1.
· Mwen konprann ke Boston Medical Center ka pa gen otorizasyon pou l reponn ak yon demand pou korije oswa efase enfòmasyon pèsonèl akoz règleman ki kontwole dosye medikal yo ak HIPAA; sepandan, l ap konsidere tout demand sa yo selon obligasyon règleman yo.



Konsantman Eklere Pasyan
Lè mwen siyen la, mwen rekonèt ke mwen te li avèk atansyon, mwen konprann e mwen dakò ak kondisyon "KONSANTMAN EKLERE POU SWEN VITYÈL" sa epi mwen bay konsantman m pou m resevwa sèvis swen vityèl yo. 
NON PASYAN AN:



SIYATI PASYAN AN/PARAN/RESPONSAB LEGAL LA:

DAT:

Dat Vèsyon 1ye jen 2023
One Boston Medical Center Pl. Boston, MA 02118

